СТЕНОГРАФСКИ БЕЛЕШКИ
од Второто продолжение на Сто четириесет и третата седница  на Собранието на Република Македонија, одржана на 22 март 2011 година
Седницата се одржа во Собранинето на Република Македонија, сала 1, со почеток во 12,25 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници,

Продолжуваме со работа по  143-тата седница на Собранието на Република Македонија.
Пратениците: Арбен Џафери, Мендух Тачи, Имер Алиу, Садиje Иљази, Мерaл Узеири Ферати, Станка Анастасова, Миле Андонов, Весна Бендевска, Владо Бучковски,  Славица Грковска, Менде Диневски, Цветанка Иванова, Игор Ивановски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугаревски, Маринела Тушева,  Никола Ќуркчиев, Томе Чинговски, Радмила Шекеринска, Фијат Цаноски, Стојан Андов, Горан Мисовски, Тито Петковски, Соња Мираковска, Ѓорѓи Оровчанец, Имер Селмани, Флора Кадриу, Абедин Зумбери, Сулејман Рушити, Бесим Догани, Теута Арифи, Даут Реџетпи,  Али Ахмети, Ермира Мехмети, Фазли Велиу, Џемаил Јашари, Хисен Џемаили и Вулнет Амети ме известија дека се спречени да присуствуваат на седницата.

Колеги пратеници, вчера прекинавме на 52-та точка, кога системот за гласање откажа и тука ја прекинавме седницата.

Ние сме на 52-та точка од дневниот ред – Предлог на закон за изменување и дополнување на Законот за Инспекција на труд, второ читање
Извештаите на Комисијата за труд и социјална политика како матично работно тело и Законодавно правната комисија на Собранието на Република Македонија  ви се доставени.

Комисијата за труд и социјална политика како матично работно тело и Законодавно правна комисија не поднесоа Дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  49 пратеници. Од нив за Предлогот на законот гласаа  сите 49, нема воздржани, нема против.

Во меѓувреме дојдоа и други пратеници.

Молам службите да утврдат точен број на присутни пратеници во салата.

Во салата има 58 пратеници, за време на гласањето уште помалку имаше.

Гласањето се поништува.

Ги повикувам пратениците да влезат во салата за да преминеме на гласање.

(Присутните пратеници во салата чекаат да се создаде кворум)

Во моментот во салата има 61 пратеник, може полноважно да се гласа.

Го повторуваме гласањето.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 58 пратеници. Од нив за Предлогот на законот гласаа сите 58, воздржани нема, против нема.

Констатирам дека Собранието го донесе Законот за изменување и дополнување на Законот за инспекцијата на труд.

Минуваме на точка 53 -  Предлог на закон за изменување и дополнување на Законот за задолжително капитално финансирано пензиско осигурување  – второ читање
Извештаите на Комисијата за труд и социјална политика како матично работно тело и Законодавно правната комисија на Собранието на Република Македонија  ви се доставени.

Комисијата за труд и социјална политика како матично работно тело и Законодавно правна комисија не поднесоа Дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  61 пратеник. Од нив за Предлогот на законот гласаа  сите 61, нема воздржани, нема против.

Констатирам дека Собранието го донесе Законот за изменување и дополнување на Законот за задолжително капитално финансирано пензиско осигурување.
Се враќаме на точките 48 и 49, каде што има претставник на Министерството за одбрана.

Минуваме на точка 68 -  Дополнет предлог на закон за изменување и дополнување на Законот за одбрана – второ читање
Дополнетиот предлог на Комисијата за одбрана и безбедност, како матично работно тело и Законодавно правната комисија ви е доставен.

Ве известувам дека врз основа на член 122 став 1 од Уставот на Република Македонија овој закон се донесува со двотретинско мнозинство гласови од вкупниот број пратеници.
Врз основа на член 156 став 1 од Деловникот на Собранието на второто читање на  седницата на Собранието се води претрес само по членовите 10 и 58 што се изменети со амандмани на работните тела.

Отворам претрес по членовите 10  и 58 на Дополнетиот предлог.

Ги повикувам предлагачот и пратениците кои сакаат да говорат по членовите 10 и 58 да се пријават за збор. Благодарам.

Бидејќи нема пријавени за збор, констатирам дека претресот по членовите 10 и 58 е завршен.

Врз основа на член 156 став 2 од Деловникот на Собранието  за седницата на Собранието не се поднесени  амандмани на Дополнетиот предлог на закон.

Поради тоа што Собранието не усвои ниеден амандман на Дополнетиот предлог, врз основа на член 162 од Деловникот на Собранието преминуваме на гласање по Предлогот на законот во целина.

Ве потсетувам дека врз основа на член 122 став 1 од Уставот на Република Македонија овој закон се донесува со двотретинско мнозинство гласови од вкупниот број пратеници.

Со оглед на тоа дека во салата во моментот нема минимален број пратеници, а тоа е 80 пратеници, за да може да се стави оваа точка на дневен ред, за гласањето по оваа точка по дневниот ред, за точниот ден и час за да се гласа по точката од дневниот ред дополнително ќе бидете известени.
Продолжуваме понатаму.

Минуваме на точка 49 -  Предлог на закон за изменување и дополнување на Законот за управување со кризи  – второ читање
Извештаите на Комисијата за одбрана и безбедност како матично работно тело и Законодавно правната комисија на Собранието на Република Македонија  ви се доставени.

Комисијата за одбрана и безбедност  како матично работно тело и Законодавно правна комисија не поднесоа Дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  61 пратеник. Од нив за Предлогот на законот гласаа  сите 61, нема воздржани, нема против.

Констатирам дека Собранието го донесе Законот за изменување и дополнување на Законот за управување со кризи.
Минуваме на точка 54 -  Предлог на закон за престанување на важење на Законот за заштита од штетите на полскиот имот  – второ читање
Извештаите на Комисијата за земјоделство, шумарство и водостопанство, како матично работно тело и Законодавно правната комисија на Собранието на Република Македонија  ви се доставени.

Комисијата за земјоделство, шумарство и водостопанство, како матично работно тело и Законодавно правна комисија не поднесоа Дополнет предлог на закон бидејќи на нивните седници не беа усвоени амандмани, што е услов за изготвување на дополнет предлог на закон.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  61 пратеник. Од нив за Предлогот на законот гласаа  сите 61, нема воздржани, нема против.

Констатирам дека Собранието го донесе Законот за престанување на важење на Законот за заштита од штети на полскиот имот.

Минуваме на точка 55 -  Дополнет предлог на закон за изменување и дополнување на Законот за шумарска и ловна инспекција – второ читање
Дополнетиот предлог на Комисијата за земјоделство, шумарство и водостопанство, како матично работно тело и Законодавно правната комисија ви е доставен.

Врз основа на член 156 став 1 од Деловникот на Собранието на второто читање на седницата на Собранието се води претрес само по членот 7 што е изменет со амандмани на работните тела.

Отворам претрес по членот 7 на Дополнетиот предлог.

Ги повикувам предлагачот и пратениците кои сакаат да говорат по членот 7 да се пријават за збор. Благодарам.

Бидејќи нема пријавени за збор, констатирам дека претресот по членот 7  е завршен.

Врз основа на член 156 став 2 од Деловникот на Собранието  за седницата на Собранието не се поднесени  амандмани на Дополнетиот предлог на закон.

Поради тоа што Собранието не усвои ни еден амандман на Дополнетиот предлог, врз основа на член 162 од Деловникот на Собранието преминуваме на гласање по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  63 пратеници. Од нив за Предлогот на законот гласаа  сите 63, нема воздржани, нема против.

Констатирам дека Собранието го донесе Законот за изменување и дополнување на Законот за шумарска и ловна инспекција.

Минуваме на точка 56 -  Дополнет предлог на закон за отворените граѓански универзитети за доживотно учење – второ читање
Дополнетиот предлог на Комисијата за образование, наука и спорт, како матично работно тело и Законодавно правната комисија ви е доставен.

Ве известувам дека врз основа на точка 2 од Амандманот 10 од Уставот на Република Македонија и член 11 став 4 од Законот за Комитетот за односи меѓу заедниците овој закон се донесува и со мнозинство гласови од присутните пратеници кои припаѓаат на заедниците кои не се мнозинство во Република Македонија.

Врз основа на член 156 став 1 од Деловникот на Собранието на второто читање на седницата на Собранието се води претрес само по членовите 1, 2, 3, 4, 5, 6, 7, 8, 9, 10, 11, 12, 13, 14, 15, 16, 17, 18, 19, 21, 22 и 24 што се изменети со амандмани на работните тела.

Отворам претрес по членовите 1, 2, 3, 4, 5, 6, 7, 8, 9, 10, 11, 12, 13, 14, 15, 16, 17, 18, 19, 21, 22 и 24  на Дополнетиот предлог.

Ги повикувам предлагачот и пратениците кои сакаат да говорат по членовите 1, 2, 3, 4, 5, 6, 7, 8, 9, 10, 11, 12, 13, 14, 15, 16, 17, 18, 19, 21, 22 и 24  да се пријават за збор. Благодарам.

Бидејќи нема пријавени за збор, констатирам дека претресот по членовите 1, 2, 3, 4, 5, 6, 7, 8, 9, 10, 11, 12, 13, 14, 15, 16, 17, 18, 19, 21, 22 и 24 е завршен.

Врз основа на член 156 став 2 од Деловникот на Собранието  за седницата на Собранието не се поднесени  амандмани на Дополнетиот предлог на закон.

Поради тоа што Собранието не усвои ни еден амандман на Дополнетиот предлог, врз основа на член 162 од Деловникот на Собранието преминуваме на гласање по Предлогот на законот во целина.

Ве потсетувам дека врз основа на точка 2 од Амандманот 10 од Уставот на Република Македонија и член 11 став 4 од Законот за Комитетот за односи меѓу заедниците овој закон се донесува и со мнозинство гласови од присутните пратеници кои припаѓаат на заедниците кои не се мнозинство во Република Македонија.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  62 пратеници. Од нив за Предлогот на законот гласаа  сите 62, нема воздржани, нема против.

Ги молам пратеници кои припаѓаат на заедниците кои не се мнозинство во Република Македонија да се произнесат по Предлогот на законот.

Ве повикувам да гласаме. Благодарам.

Вкупно гласаа 10 пратеници, од нив за Предлгоот на законот гласаа сите 10, нема воздржани, нема против.

Констатирам дека Собранието го донесе Законот за отворените граѓански универзитети за доживотно учење.

Минуваме на точката 57. - Дополнет Предлог на закон за изменување и дополнување на Законот за учебници за основно и средно образование - второ читање.

Дополнетиот предлог на Комисијата за образование и наука и спорт како матично работно тело  и на Законодавно-правна комисија ви е доставен. 

Ве известувам дека врз основа на точка 2 од амандманот 10 на Уставот на Република Македонија и член 11 став 3 од Законот за Комитетот за односи меѓу заедниците овој закон се донесува и со мнозинство гласови од присутните пратеници кои припаѓаат на заедниците кои нес е мнозинство во Република Македонија. 

Врз основа на член 156 став 1 од Деловникот на Собранието, на второто читање на седницата на Собранието се води претрес само по членовите 2, 4, 6 и 9 што се изменети со амандмани на работните тела. 

Отворам претрес по членовите 2, 4, 6 и 9 на Дополнетиот предлог. 

Ги повикувам предлагачот и пратениците кои сакаат да говорат по членовите 2, 4, 6 и 9 да се пријават за збор. 

Бидејќи нема пријавено за збор констатирам дека претресот по членовите 2, 4, 6 и 9 е завршен. 

Врз основа на член 156 став 2 од Деловникот на Собранието, за седницата на Собранието не се поднесени амандмани на дополнетиот Предлог на закон. 

Поради тоа што Собранието не усвои ниеден амандман од дополнетиот предлог, врз основа на член 162 од Деловникот на Собранието, преминуваме на гласање по Предлогот на законот во целина. 

Ве потсетувам дека врз основа на точка 2 од амандманот 10 на Уставот на Република Македонија и член 11 став 3 од Законот за Комитетот за односи меѓу заедниците овој закон се донесува со мнозинство гласови од присутните пратеници кои припаѓаат на заедниците кои нес е мнозинство во Република Македонија. 

Предлогот на законот во целина го ставам на гласање. 

Ве повикувам да гласаме. 

Вкупно гласаа 62 пратеника, од нив за Предлогот на законот гласаа сите 62, воздржани нема, против нема. 

Ги молам пратениците кои припаѓаат на заедниците кои не се мнозинство во Република Македонија да се произнесат по Предлогот на законот. 

Ве повикувам да гласаме. 

Вкупно гласаа 11 пратеници, од нив за Предлогот на законот гласаа сите 11, воздржани нема, против нема. 

Констатирам дека Собранието го донесе Законто за изменување и дополнување на Законот за учебници за основно и средно образование.

Минуваме на точката 72. - Предлог на закон за изменување и дополнување на Законот за внатрешни работи - второ читање, поднесен од пратениците Цветко Грозданов, Илија Димовски, Крсто Мукоски, Талат Џафери и Владимир Ѓорчев.
Извештаите на Комисијата за одбрана и безбедност како матично работно тело  и на Законодавно-правна комисија  на Собранието на Република Македонија ви се доставени. 

Комисијата за одбрана и безбедност како матично работно тело и Законодавно-правна комисија не поднесоа дополнет предлог на закон,бидејќи на нивните седници не беа усвоени амандмани што е услов за изготвување на дополнет предлог на закон. 

Со оглед на тоа што не е поднесен дополнет предлог на закон, по кој може да се поднесуваат амандмани на седницата на Собранието преминуваме на одлучување по Предлогот на законот во целина. 

Предлогот на законот во целина го ставам на гласање. 

Ве повикувам да гласаме. Благодарам.

Вкупно гласаа 63 пратеници, од нив за Предлогот на законот гласаа сите 63, воздржани нема, против нема. 

Констатирам дека Собранието го донесе Законот за изменување и дополнување на Законот за внатрешни работи. 

Минуваме на точката 73. - Предлог на закон за Законот за задолжување на Република Македонија со заем кај Европската банка за обнова и развој по Договорот за заем за Проектот за изградба на автопатот Коридорот 10 на делницата Демир Капија - Смоквица, по скратена постапка - второ и трето читање. 

Извештаите на Комисијата за финансирање и буџет како матично работно тело  и на Законодавно-правна комисија  на Собранието на Република Македонија ви се доставени. 

Комисијата за финансирање и буџет матично работно тело и Законодавно-правна комисија не поднесоа дополнет предлог на закон,бидејќи на нивните седници не беа усвоени амандмани што е услов за изготвување на дополнет предлог на закон. 

Отворам општ претрес. 

Ги повикувам предлагачот и пратениците кои сакаат да говорат по општиот претрес по Предлогот на законот да се пријават за збор. 

Има збор заменик министерот за финансии, повелете.

Недим Рамизи: Благодарам. 

Се работи за Предлог закон за задолжување на Република Македонија задолжување на Република Македонија со заем кај Европската банка за обнова и развој по Договорот за заем за Проектот за изградба на автопатот Коридорот 10 на делницата Демир Капија - Смоквица, круцијален проект што се предвидува изградба на модерна автопатска делница во должина од 28 км., согласно сите европски стандарди. 

Според ревизијата на основниот изведбен проект вредноста на градежните работи изнесуваат 245 милиони евра, а инвестицискиот трошок изнесува 271 милион евра, без вклучен ДДВ. 

Дел од потребните средства во износ од 107 милиони евра ќе бидат обезбедени преку заем на Европската банка за обнова и развој од кои 90 милиони евра ќе бидат наменети за изградба на автопатот на коридорот 10, додека останатите ќе бидат искористени за модернизација на системот за наплата на патарините и наплатните станици долж автопатот на коридорот 10. 

Освен ЕБОР средства за реализација на проектот се обезбедени и со заем од Европската инвестициона банка во износ од 130 милиони. Понатаму, град средства од Европската унија обезбедени преку ИПА во износ од 45 милиони евра, додека Република Македонија во овој проект учествува во финансирање со околу 6 милиони евра обезбедени од буџетот на Република Македонија. 

Во однос на првата компонента, а тоа е изградбата на автопатската делница Демир Капија - Смоквица, имплементатори се оперативната структура формирана од страна на Министерството за финансии, Министерството за транспорт и врски и Агенцијата за државни патишта, додека во вториот дел за модернизација на наплатните места, односно на патарините, имплементатор е оперативна структура во Агенцијата за државни патишта. Рокот на отплата на овој заем е 15 години со вклучен грејс период од 3 години. Заемот ќе се отплаќа на 25 еднакви полугодишни рати кои пристигнуваат за плаќање на 20 април и 20 октомври секоја година и тоа почнувајќи од 20 април 2014 година завршувајќи 20 април 2026 година. Каматната стапка е веријабилна каматна стапка, составена од 6 месечен ЕУ либор, зголемен за маргини од 1% на годишно ниво, додека во моментот варијабилната каматна стапка изнесува 2,49%. 

За да може овој Договор да биде потпишан, условот е токму согласно  Закон за јавен долг, да биде донесен овој закон за задолжување од страна на Собрнаието. Ви благодарам. 

Трајко Вељаноски: Благодарам и јас.
Има збор господинот Лазарев Јован, повелете. 

Јован Лазарев: Почитуван претседателе, почитуван заменик министер, почитувани колеги пратеници, 

Мислам дека ова е најголемиот проект што во моментов го започнува Република Македонија и како таков заслужува да кажеме неколку збора за него. Коридорот 10 е најзначајниот коридор кој што поминува низ нашата Република и тој е Паневропски коридор кој што ја поврзува Република Грција, преку Македонија, Србија, Хрватска, Словенија до Австрија.Тој е долг 1451 км., и досега е завршен околу 80% по целата негова должина, не завршени се само 28 км., во Република Македонија, несметајќи ги 10-те километри Табановце-Куманово, кое што се очекува оваа година да завршат и да биде пуштен во употреба тој дел. Така што со овој сега проект кој што очекуваме да започне оваа година, фактички Коридорот 10 ќе биде целосно завршен низ Република Македонија. Ќе остане незавршено само 100-тина километри во Република Србија и 50 -тина километри во Република Словенија. 

Делницата Демир Капија-Смоквица е најсложениот дел на автопатот кој што поминува низ Македонија и затоа оваа делница се гради како последна делница. Проектот опфаќа изградба на автопат низ многу неповолен терен, низ планина и на оваа делница имаме големи објекти од типот на мостови, виадукти, тунели, напатници, патни јазли итн. Цената на овој проект како што чувме од заменик министерот изнесува 245 милиони евра и ако земеме дека се однесува за градење на 28 километри,значи излегува над 8 милиони евра по километар. Бидејќи е планински дел за тоа е толку скап. За илустрација само обиколницата околу Скопје, чинеше околу 5 милиони евра по изграден километар. 

Финансирањето ќе се врши од повеќе извори, грант од Европската унија преку ИПА програмата, потоа заем од Европската инвестициона банка, заем од Европска банка за обнова и развој и средства од буџетот на Република Македонија. 

Во рамките на оперативната програма за регионален развој за 2007-2011 година, од одредната компонента на инструментот за пред пристапна помош ИАРД на Европската унија, алоцирани се 45 милиони евра. Значи, тие пари се веќе обезбедени и сега со овој заем на Европската банка за обнова и развој се обезбедуваат 107 милиони евра. 

Значи, со грантот од ИПА и со овој заем се обезбедени 152 милиони евра. Другите средства до 245 милиона или вкупно 93 милиони евра, треба да се обезбедат од буџетот на Република Македонија и евентуално од други извори. Како што чувме рокот на отплата е 15 години, со вкупен грејс период од 3 години или тој ќе се исплати по 25 полугодишни рати, а првата рата достигнува 2014 година. 

Се работи за исклучително поголем кредит по исклучително поволни каматни услови, а тоа е 6 месечна просечна Еу-либор стапка плус 1% на годишно ниво. 

Проектот содржи две компоненти, односно заемот сега, овие средства од заемот, содржат две компоненти, дел кој што ќе изнесува околу 90 милиони за изградба на автопатот и 17 милиони за модернизација или електронска наплата на патарината по целиот коридор. 

Средствата од 17 милиони ќе се користат не за делницата само, туку за целиот Коридор 10 од Табановце до Гевгелија. Така што мислам дека заслужуба да му дадеме поддршка на овој проект и јас и моите колеги од Социјалистичка партија ќе го поддржиме овој закон. Благодарам. 

Трајко Вељаноски: Благодарам. 

Има збор госпоѓа Честоева Весела. 

Весела Честоева: Благодарам претседателе. 

Дозволете ми на кратко и јас да го искажам мојот став по овој Предлог на закон за задолжување за изградба на автопатот Демир Капија - Смоквица, како пратеник кој доаѓа од овој крај односно од градот Демир Капија. 

Изградбата на коридорот 10 од Демир Капија до Смоквица или попознат како Е-75, е од огромно значење и претставува еден од клучните фактори кои влијаат врз економскиот развој на нашта држава. 

Коридорот 10 е од огромно значење и за економскиот раст, како еден од клучните фактори кои значително ќе ја подобрат патната инфраструктура во тој дел. 

Коридорот 10 поминува во правец север-југ и е со должина од 1451 километар и се состои од автопат од над 80% од неговата должина. 

Овој проект за изградба на автопатот, поточно на делницата Демир Капија - Смоквица и во должина од 28 километри и е во согласност со европските стандарди, со што ќе се докомплетира главната оска од Коридорот 10 кој поминува низ Република Македонија. 

Проектот е многу сложен и опфаќа изградба на мостови, надпатници, потпатници и други проекти. 

Според основниот проект, овој проект би чинел околу 245 милиони евра и неговото финансирање ќе се врши од повеќе извори. 

Средствата се обезбедени од Европската унија преку ИПА заем од Европската инвестициона банка, заем од Европската банка за обнова и развој и средства од буџетот на Република Македонија. Нашата Влада учествува со средства во висина од 6 милиони евра. 

Проектот ќе се реализира во две компоненти, изградба на автопатот на Коридорот 10, на релација Демир Капија - Смоквица изградба и инсталација на електронски систем за наплата и патарини. 

Преговорите со Европската банка за обнова и развој за усогласување на овој договор, се завршени и сега услов за склучување на овој договор е донесувањето на овој Предлог закон. За тоа јас ќе го поддржам и ќе гласам за. 

Трајко Вељаноски: Благодарам.
Бидејќи е исцрпена листата на пријавени за збор констатирам дека општиот претрес по Предлогот на законот е завршен. 

Со оглед на тоа што не е поднесен дополнет предлог на закон, по кој може да се поднесуваат амандмани на седницата на Собранието преминуваме на одлучување по Предлогот на законот во целина. 

Предлогот на законот во целина го ставам на гласање. 

Ве повикувам да гласаме. Благодарам.

Вкупно гласаа 52 пратеници, од нив за Предлогот на законот гласаа сите 52, воздржани нема, против нема. 

Се поништува гласањето.

Молам службите да утврдат точен број на пратеници во салата. 

Ги повикувам пратениците да влезат во салата за да гласаме. 

Во салата има присутно 61 пратеник, може полноважно да се гласа. 

Предлогот на законот во целина го ставам на гласање. 

Ве повикувам да гласаме. 

Вкупно гласаа 62 пратеници, од нив за Предлогот на законот гласаа сите 62, воздржани нема, против нема. 

Констатирам дека Собранието го донесе Законот за изменување и дополнување на Законот за  задолжување на Република Македонија со заем кај Европската банка за обнова и развој по Договорот за заем за Проектот за изградба на автопатот Коридорот 10 на делницата Демир Капија - Смоквица.
Минуваме на точка 74 - Предлог на закон за изменување на Законот за задолжување на Република Македонија со заем кај Кредитната банка за обнова - КфВ по Договорот за заем за Проектот „Наводнување на јужната долина на реката Вардар - фаза 2“, по скратена постапка, второ и трето читање.
Извештаите на Комисијата за финансирање и буџет како матично работно тело и Законодавно-правната комисија ви се доставени односно поделени.

Комисијата за финансирање и буџет, како матично работно тело и Законодавно правната комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на закон.

Отворам општ претрес.

Ги повикувам предлагачот и пратениците кои сакаат да говорат во општиот претрес по Предлогот на законот да се пријават за збор. Благодарам.

За збор се јави и има збор заменикот министер за финансии, повелете.

Недим Рамизи: Благодарам претседателе.

Почитувани пратеници, Законот за задолжување на Република Македонија со заем кај Кредитната банка за обнова - КфВ по Договорот за заем за Проектот „Наводнување на Јужната долина на реката Вардар - фаза 2“, беше донесен на 2.11.2009 година и објавен во Службен весник број 133/09.

Бидејќи склучувањето на договорите е одложено за повеќе од една година, поради потреба од решавање на одредени прашања, мора да се пристапи кон измена на овој закон во делот на одлагање на достасувањата за плаќање, односно ануитетите што достасуваат. Во Договорот е предвидено да биде на 30 јуни и 30 декември секоја година, а беа предвидени согласно постојниот закон и тоа на 30 јуни 2014 година а да завршат со 30 јуни 2029 година, што значи да се интервенира со одлагање исто така на овие ануитети, да започнат на 30 јуни 2016 година и да завршат 30 јуни 2031 година.

Од страна на КфВ банката беше ангажиран независен експерт што ги посети локациите на изградените системи за наводнување и локациите на кои е предвидена изградба на системите за наводнување со втората фаза, така што Извештајот на експертот ја потврдува оправданоста за реализација на втората фаза на овој проект.

Додека, од страна, на барање на Министерството за финансии се пристапи кон надминување на отворените прашања поврзани со склучувањето на договорите за подзаем за првата фаза на овој проект. Договорите се склучени на 16.02.2011 година со водните заедници од Балинци, Ѓавово, Ѓавато, Негорци и Миравци, додека водните заедници од Богданци и Стојаково сеуште не ги склучиле овие договори. Инаку, се работи за наводнување, Проектот „Наводнување на јужната долина на реката Вардар - фаза 2“, опфаќајќи  спроведување на мерки за рехабилитација, модернизација и проширување на системите за наводнување на земјиштетот со површина од 3.904 хектари во областите што ги напомнав, а се опфатени со овие водни заедници.

За да може да биде пролонгиран рокот на отплата на ануитетите, условот е токму да биде донесен овој закон од страна на Собранието. Благодарам.

Трајко Вељаноски: Благодарам. 
Има збор господинот Шутаров Васко, повелете.

Васко Шутаров: Благодарам почитуван претседател.

Како пратеник кој доаѓа од овој крај, кој го покрива системот за наводнување Јужновардарска долина ќе дадам моја поддршка на овој Предлог-закон.

Договорот со КфВ банката и проектот Јужновардарска долина е започнат уште од 2002 година и, благодарејќи на овие средства, земјоделците од најужниот дел на Република Македонија, што претпоставува периодично и најсушен регион во републиката, имаат можност за современо и функционално наводнување на своите земјоделски површини.

Користа на земјоделците од првата фаза за проектот за наводнување Јужновардарска долина ја имаат повеќе населени места. Почитуваниот заменик министер спомна кои се. Тоа се Водната заедница Миравци,Водна заедница Негорци, Водна заедница Ѓавато во Богданци. Втората фаза што ја вклучуваме со КфВ банката е исклучително важна за продолжување на проектот и во соседни општини, општина Богданци и општина Валандово.

Со оваа проект фаза, односно кредитот за втората фаза за финансирање на Јужновардарска долина ќе се покријат нови 4000 хектари плодна земјоделска површина и несомнено земјоделците ќе имаат исклучителна можност наводнувањето да биде тековно, нормално и во секој период изводливо.

Ќе ги поздравам напорите што ги прави Министерството за земјоделство, шумарство и водостопанство, поврзано со уште еден грандиозен и многу значаен проект за најјужниот крај на Република Македонија, тоа е изготвување на проектна документација за Коњска брана, што веќе три и повеќе децении, како документ, како проект стои во одредени ресорни министерства. Активирањето и актуелизирањето на овој исклучително важен проект Коњска брана, еве и во консултации со заменик министерот, ми спомна пред малку дека проектната документација се изведува и веќе во текот на следната година ќе се бараат средства и можности за реализација на овој проект.

Во секој случај, моја поддршка за овој заем од КфВ банката и реализација на Втората фаза на Јужновардарска долина. Благодарам. 
Трајко Вељаноски: Благодарам и јас.

Бидејќи е исцрпена листата на пријавени за збор, констатирам дека општиот претрес по Предлогот на законот е завршен.

Со оглед  на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 62 пратеници. Од нив за  предлогот на законот гласаа сите 62, нема воздржани, против нема.

Констатирам дека Собранието го донесе Законот за изменување на Законот за задолжување на Република Македонија со заем кај Кредитната банка за обнова - КфВ по Договорот за заем за Проектот „Наводнување на јужната долина на реката Вардар - фаза 2“.

Минуваме на точка 75 - Дополнет предлог на закон за изменување на Законот за организација и работа на органите на државната управа по скратена постапка - второ и трето читање.

Дополнетиот предлог на Комисијата за политички систем и односи меѓу заедниците како матично работно тело и Законодавно-правната комисија ви е доставен.

Врз основа на член 95 став 3 од Уставот на Република Македонија, овој закон се донесува со 2/3 мнозинство на гласови од вкупниот број пратеници.

Отворам општ претрес и претрес по членот 3 на Дополнетиот предлог.

Ги повикувам предлагачот и пратениците кои сакаат да говорат во општиот претрес и по претресот по членот 3 на Дополнетиот предлог на законот да се пријават за збор. Благодарам.

Бидејќи нема пријавени за збор, констатирам дека општиот претрес и претресот по членот 3 на Дополнетиот предлог на закон е завршен.

Врз основа на   член 156 став 2 од Деловникот на Собранието, за седницата на Собранието  не се поднесени амандмани  на Дополнетиот предлог на закон. 

Поради тоа што Собранието не усвои ниту еден амандман на Дополнетиот предлог, врз основа на член 162 од  Деловникот на Собранието, преминуваме на гласање  по  Предлогот на законот во целина.

Ве потсетувам дека врз основа на член 95 став 3 од Уставот на Република Македонија овој закон се донесува со 2/3 мнозинство гласови од вкупниот број пратеници.

Колеги пратеници, со оглед дека во моментот во салата нема минимум 80 пратеници за да може законот да се стави на гласање, за оваа точка по дневниот ред, за овој закон ќе се гласа накнадно. Ќе бидете известени за точното време односно часот кога ќе се гласа.

Продолжуваме понатаму.

Минуваме на точка 76 - Предлог на закон за изменување и дополнување на Законот за општата управна постапка по скратена постапка - второ и трето читање.

Извештаите на Комисијата за политички систем и односи меѓу заедниците како матично работно тело и Законодавно-правната комисија ви се доставени односно поделени.

Ве известувам дека согласно точка 1 од Амандманот 25 на Уставот на Република Македонија овој закон се донесува со 2/3 мнозинство на гласови од вкупниот број пратеници.

Согласно точка 2 од Амандманот 10 на Уставот на Република Македонија и член 11 став 3 од Законот за Комитетот за односи меѓу заедниците овој закон се донесува и со мнозинство на гласови на присутните пратеници, при што мора да има мнозинство на гласови на присутни пратеници кои припаѓаат на заедниците кои не се мнозинство во Република Македонија.

Комисијата за политички систем и односи меѓу заедниците како матично работно тело и Законодавно-правната комисија не поднесоа дополнет предлог на закон, бидејќи на нивните седници не беа усвоени амандмани, што е и услов за изготвување на дополнет предлог на закон.

Отворам општ претрес.

Ги повикувам предлагачот и пратениците кои сакаат да говорат во општиот претрес по Предлогот на законот да се пријават за збор. Благодарам.

Бидејќи нема пријавени за збор, констатирам дека општиот претрес по Предлогот на законот е завршен.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Ве потсетувам дека согласно точка 1 од Амандманот 25 на Уставот на Република Македонија овој закон се донесува со 2/3 мнозинство на гласови од вкупниот број пратеници.

Согласно точка 2 од Амандманот 10 на Уставот на Република Македонија и член 11 став 3 од Законот за Комитетот за односи меѓу заедниците овој закон се донесува и со мнозинство на гласови на присутните пратеници, при што мора да има мнозинство на гласови на присутни пратеници кои припаѓаат на заедниците кои не се мнозинство во Република Македонија.

Предлогот на законот во целина го ставам на гласање.

Ве повикувам да гласаме.

Се извинвуам, само момент.

Со оглед на тоа што во моментов, службите нека утврдат точен број на присутни пратеници во салата потребно е да има најмалку 80 пратеници за да може да се гласа.

Службите нека утврдат точен број на присутни пратеници во салата.

(Службите утврдуваат точен број на присутни пратеници во салата)

Во салата има присутно 60 пратеници, значи не може полноважно да се гласа по Предлогот на законот, затоа што ова е 2/3 закон и мора во моментот  на гласањето да има присутно 80 пратеници.

Значи и по овој закон и по оваа точка дополнително ќе се гласа, штом се создадат минимални услови, односно во салата да има присутно 80 пратеници минимум.

Накнадно ќе бидете известени за датумот кога ќе се гласа по овој закон.

Минуваме на точка 77 - Предлог на закон за изменување на Законот за Владата на Република Македонија по скратена постапка - второ и трето читање.

Извештаите на Комисијата за политички систем и односи меѓу заедниците како матично работно тело и Законодавно-правната комисија ви се доставени односно поделени.

Комисијата за политички систем и односи меѓу заедниците како матично работно тело и Законодавно-правната комисија не поднесоа дополнет предлог на закон, бидејќи на нивните седници не беа усвоени амандмани, што е и услов за изготвување на дополнет предлог на закон.

Отворам општ претрес.

Ги повикувам предлагачот и пратениците кои сакаат да говорат во општиот претрес по Предлогот на законот да се пријават за збор. Благодарам.

Бидејќи нема пријавени за збор, констатирам дека општиот претрес по Предлогот на законот е завршен. Благодарам.

Има збор заменикот министер за информатичко општество и администрација, повелете.

Мирјана Секуловска: Благодарам почитуван претседателе.

Почитувани пратеници,

Согласно измените и дополнувањата на Законот за општа управна постапка и согласно измените и дополнувањата во Законот за организација и работа на органите на државната управа, требаше да се направат соодветни измени и дополнувања во Законот за Влада на Република Македонија 

Имено, измените се однесуваат на тоа што второстепените комисии при Владата се укинуваат со измените и дополнувањата во Законот за Влада. Благодарам.

Трајко Вељаноски: Благодарам.

Бидејќи нема пријавено за збор, констатирам дека општиот претрес по Предлогот на законот е завршен.

Десет минути пауза, има потреба, така ми кажаа, така што ја прекинувам седницата.

Продолжуваме во 13,42 часот.

(По паузата седницата продолжи со работа во 13,39 часот)

Трајко Вељаноски: Продолжуваме со работа.

Бидејќи е исцрпена листата на пријавени за збор, како што пред малку кажав, констатирам дека општиот претресот на Предлогот на законот е завршен.

Со оглед на тоа што не е поднесен дополнет предлог на закон на кој може да се поднесуваат амандмани на седницата на Собранието преминуваме на одлучување по Предлог на законот во целина.

Колеги пратеници, со оглед на тоа дека гласањето по овој закон ќе мора да биде одложено иако не е двотретинско затоа што зависи тоа дали ќе се прифати претходно Законот за организација и работа на органите на државната управа. Значи гласањето по оваа точка и по овој закон ќе биде во исто време кога ќе се гласа по Законот за организација и работа на органите на државната управа. Значи се одлага и ќе бидете дополнително известени кога ќе се гласа по овој закон.

Минуваме на 78 точка - Предлог на закон за изменување  и дополнување на Законот за управната инспекција по скратена постапка - второ и трето читање

Извештаите  на Комисијата за политички систем и односи меѓу заедниците како матично работно тело и Законодавно-правната комисија ви се доставени односно поделени.

Комисијата за политички систем и односи меѓу заедниците како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Отворам општ претрес, односно ги повикувам предлгачот и пратениците кои сакаат да говорат по општиот претрес по Предлогот на законот да се пријават за збор. Благодарам. 

За збор се јави и има збор заменикот министерот за информатичко општество и администрација, повелете.

Мирјана Секуловска: Благодарам претседателе, почитувани пратеници,

Законот за управна инспекција исто така подлежи на одредени дополни и изменувања кои што се како резултат на измените и дополнувањата на Законот за општа управна постапка и Законот за организација и работа за работа на органите на државната управа, според кој Државниот управен инспекторат стана орган во состав на Министерството за информатичко општество и администрација и се зголемуваат неговите ингеренции во однос на надлежноста на инспекторатот над законите за државна и јавна администрација. Благодарам.

Трајко Вељаноски: Благодарам. 

Бидејќи е исцрпена листата на пријавени за збор констатирам дека општиот претрес по Предлогот на законот е завршен.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Колеги пратеници, гласањето по овој Предлог закон кој што е врзан со Законот за организација и работа со органите на држвната управа гласањето по овој закон накнадно ќе биде во истиот момент кога ќе се гласа и по Законот за организација и работа на органите на државната управа и ќе бидете известени за точниот датум на гласање.

Минуваме на 79 точка - Предлог на закон за изменување  и дополнување на Законот за државните службеници по скратена постапка - второ и трето читање

Извештаите  на Комисијата за политички систем и односи меѓу заедниците како матично работно тело и Законодавно-правната комисија ви се доставени односно поделени.

Комисијата за политички систем и односи меѓу заедниците како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Отворам општ претрес, односно ги повикувам предлгачот и пратениците кои сакаат да говорат по општиот претрес по Предлогот на законот да се пријават за збор. Благодарам. 

За збор се јави и има збор заменикот министер за информатичко општество администрација, повелете.

Мирјана Секуловска: Благодарам претседателе, почитувани пратеници,

Станува збор за измена на Законот за државни службеници согласно измените на Законот за организација и работа на државната управа донесен во декември 2010 година и согласно тие измени Државниот управен инспекторат е орган во состав на Министерството за информатичко општество и администрација и овој орган се овластува да врши надзор на примената на Законот за државни службеници.

Понатаму со членот 14 се врши усогласување во поглед на надлежноста на Државната управен инспекторат. Со членот 15 се определува одложна примена  на ставовите  4 и 5 од членот 16 од Законот за државни службеници со кој се уредени психолошкиот тест и тестот на интегритет со цел обезбедување на услови за нивно спроведување. Со членот 16 се уредува завршната одредба во која е содржан рокот за влегување во сила на овој закон. Благодарам.

Трајко Вељаноски: Благодарам 

Бидејќи е исцрпена листата на пријавени за збор констатирам дека општиот претрес по Предлогот на законот е завршен.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 60 пратеници. Од нив за Предлог на законот гласаа сите 60 пратеници, воздржан и против нема.

Молам службите да утврдат точен број на присутни пратеници во салата.

Ги повикувам пратениците да влезат во салата да гласаме.

Во салата има 61 пратеник.

Го повторуваме гласањето.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 61 пратеници. Од нив за Предлог на законот гласаа сите 61 пратеници, воздржан и против нема.

Констатирам дека Собранието го донесе Законот за изменување и дополнување на Законот за државни службеници.

Минуваме на 80 точка - Предлог на закон за изменување  и дополнување на Законот за јавните службеници по скратена постапка - второ и трето читање

Извештаите  на Комисијата за политички систем и односи меѓу заедниците како матично работно тело и Законодавно-правната комисија ви се доставени односно поделени.

Комисијата за политички систем и односи меѓу заедниците како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Отворам општ претрес. 

Ги  повикувам предлагачот и пратениците кои сакаат да говорат по општиот претрес по Предлогот на законот да се пријават за збор.

За збор се јави и има збор заменикот министер за информатичко општество и админстрација, повелете.

Мирјана Секуловска: Благодарам претседателе, почитувани пратеници,

Согласно измените и дополнувањата на Законот за организација и работа на органите на државната управа на Република Македонија, во Службен весник 167 од 2010 година, Министерството за информатичко оптешство и администрација доби нови надлежности и ингеренции. Согласно на тоа се зголемија и ингеренциите н а Министерството во поглед на надзорот на спроведување на Законот за јавни службеници.

Понатаму со измените и дополнувањата во овој закон се редефинира надлежноста на Агенцијата за администрација  во поглед на подобрување на постапката за селекција и вработување од страна на Агенцијата. Во таа насока исто така се предвидува прихолошки тест и тест на интегритет за јавниот служебник. Се предвидува и пробна работа и за време на пробната работа се дава ментор на јавниот служебеник кој се наоѓа во период на пробна работа, како и зголемување односно се интевернира во делот на интерниот оглас со кој се овозможува унапредување на јавниот службеник по пат на интерен оглас.

Понатаму, се предвидуваат и одредени прекрошочни одредби односно соодветна глоба за финкционерот или одговорното лице на органот до колку не се постапи соодветно по задолженијата.

Исто така друга новина во предложениот закон е поедноставување на постапката за престанок на врабнотување на јавен службеник.

Тоа се основните измени во Законот за јавни службеници. Благодарам.

Трајко Вељаноски: Благодарам 

Бидејќи е исцрпена листата на пријавени за збор констатирам дека општиот претрес по Предлогот на законот е завршен.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 62 пратеници. Од нив за Предлог на законот гласаа сите 62 пратеници, воздржан и против нема.

Констатирам дека Собранието го донесе Законот за изменување и дополнување на Законот на јавните службеници.

Минуваме на 81 точка - Предлог на закон за основање на државна комисија за одлучување во управна постапка и постапка од работен однос  во втор степен, по скратена постапка - второ и трето читање

Извештаите  на Комисијата за политички систем и односи меѓу заедниците како матично работно тело и Законодавно-правната комисија ви се доставени односно поделени.

Комисијата за политички систем и односи меѓу заедниците како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Отворам општ претрес, односно ги повикувам предлгачот и пратениците кои сакаат да говорат по општиот претрес по Предлогот на законот да се пријават за збор.

Има збор заменик министерот за правда, повелете.

Ибрахим Ибрахими: Благодарам претседателе,

Почитувани пратеници, решавањето во управна постапка во втор степен е регулирано со Законот за општа управна постапка и до сега по жалби против  првостепенот решение на орган на државна управа решаваа комисии за решавање во управна постапка во втор степен, при Владата на Република Македонија.

Меѓутоа практиката покажа дека ова решение е несоодветно поради што имаше огромен заостаток на предмети, затоа што членовите не работеа исклучиво на предмети по жалба. Воедно, битно е да се напомене дека второстепената управна постапка е комплексна постапка која бара најпрвин добро познавање на процесот на управно одлучување, поради што е нужно повеќе годишно искуство во управните работи. заради сето ова неведено се укажа неопходна  потреба од освновање на посебен орган кој ќе работи стручно и професионално, исклучиво на решавање на управна постапка во втор степен.

Со оглед на фактот дека согласно со уставната поставеност на државата Република Македонија, има едностепена управа па како најсоодветно е решението да се формира посебен орган од страна на Собранието на Република Македонија која ќе одлучува во управна постапка во втор степен.

Со донесувањето на овој закон кој ќе претставува една новина во правниот систем на Република Македонија, а со кој систематски ќе се регулира постапувањето по жалби против актите донесени во управна постапка во прв степен, ќе се придонесе за поголема ефикасност во остварувањето на правото на жалба на граѓаните, што претставува еден од столбовите на правната држава.

Со донесувањето на овој закон  ќе се формира државна комисија која ќе одлучува во управна постапка и постапка од работен однос во втор степен. 

Оваа комисија ќе замени постојните комисии при Владата на Република Македонија. Комисијата која ќе биде државен орган, кој е самостоен во својата работа и ќе има својство на правно лице, ќе биде составена од претседател и 6 членови.

За претседател на државната комисија ќе се именува лице кое е  државјанин на Република Македонија, дипломиран правник и има најмалку  6 години работно искуство во управни работи. за член на државната комисија ќе се именува лице кое е државјанин  на Република Македонија, има звршено високо образование и има најмалку 4 години работно искуство во управни работи.

Претседател и членовите на  комисијата ќе се  именуваат за период од 5 години, со право на повторен избор.

Државната комисија, исто така ќе има и стручна служба.

По жалбените предмети државната комисија ќе одлучува на седници, со мнозинство од вкупниот број на членови.

Државната комисија ќе може да работи само до колку на седницата се присутни најмалку 5 члена.

Исто така би напоменал дека надлежноста на државната комисија да решава по жалби против решенија  донесени во управна постапка во втор степен, од страна на Министерствата и другите органи на државна управа, организации утврдени со закон и други државни органи, се утврдува со посебните закони.

Со формирањето на оваа државна комисија која ќе работи исклучиво по жалба на предмети, ќе се обезбеди најпрвин стручно, професионално и ефикасно решавање на жалбите од  граѓаните против актите на органите на државната управа, а со тоа ќе биде надминат еден хроничен проблем на заостанатите предмети во управниот систем во државата.

Трајко Вељаноски: Благодарам 

Бидејќи е исцрпена листата на пријавени за збор констатирам дека општиот претрес по Предлогот на законот е завршен.

Со оглед на тоа што дека е 14 часот, тука ја прекинувам седницата.

Продолжуваме во 15,00 часот.

(Пауза до 15,00 часот)
(По паузата седницата продолжи во 15,25 часот)

Трајко Вељаноски: Продолжуваме со работа.
Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Колеги пратеници, овој закон не можеме да го гласаме додека претходно не се гласа по Законот за организација и работа на органите на државната управа и затоа гласањето по оваа точка и  овој закон накнадно ќе се изврши и ќе бидете известени за времето кога ќе биде тоа.

Продолжуваме понатаму.
Минуваме на 82 точка – Дополнет предлог на закон за изменување  и дополнување на Законот за тутун и тутунски производи по скратена постапка - второ и трето читање

Дополнетниот предлог на Комисијата за земјоделство, шумарство и водостопанство како матично работно тело и Законодавно-правната комисија ви е доставен

Отворам општ претрес и претрес по членовите 1 и 7 на дополнителниот предлог.

Ги  повикувам предлагачот и пратениците кои сакаат да говорат по општиот претрес по претресот по  членовите 1 и 7 на Дополнетиот предлог да се пријават за збор. Благодарам.

Има збор заменикот министер за земјоделство, шумарство и водостопанство, повелете.

Перица Ивановски: Благодарам претседателе.

Почитувани пратеници, 

Во насока на надминување на евидентираните недостатоци во откупната сезона 2009 - 2010 година  Владата на Република Македонија го предложи овој Предлог закон за изменување и дополнување на Законот за тутун и тутунски производи со цел надминување на одредени празнини во постоечкото законско решение кое што во оваа откупна сезона овозможија на дел од откупувачите да ги злоупотребат одредени состојби, пред се во делот на проценката на тутунот и на некој начин да се испроблематизира откупната сезона што се одвиваше крајот на 2010 и 2011 година. 

Решенијата што се предлагаат во ова многу битно законско решение за дополнување на постоечкиот закон се однесуваат во сите фази почнувајќи од договорите помеѓу откупувачите и самите производители во делот на производството и во делот на самиот откуп и тоа во насока на зголемување на контролата и зголемување на одговорноста на сите учесници во фазите што го покрива овој закон. 

Имено, во делот на договарањето се предвидува дека договорот што ќе го склучат откупувачот и производителот мора да биде вратен до производителот задолжително до 10 април, за разлика од досегашното решение кога тоа не беше јасно прецизирано и се случуваше дека договорите тутунарите ги добивале многу  касно, тогаш кога веќе тутунот е засеан што предизвикуваше вишоци на производството во државата. 

Се дефинира минималната количина на семе  што е потребно по единица површина односно по хектар и тука прифативме еден амандман во читањето на овој закон, во досегашната парламентарна постапка. Имено, предложените 110 грами по хектар, тоа е намалено по 90 грами по хектар, како една оптимална количина која што е неопходна, минимална количини може да биде и поголема, зависно од проценката на откупувачкото претпријатие за засадување на еден хектар на тутун. 

Јасно се дефинира дека семето, фолиите, заштитните средства се бесплатни и тоа треба да ги обезбеди самиот откупувач. 

Во делот на дефинирање на откупните пунктови каде што, исто така, имавме проблем оваа откупна сезона, бидејќи, не во сите места каде што имаше доволно количество на тутун, беа отворени откупни пунктови,  сега точно се дефинира дека она населено место каде има минимум 200 тони на договорен тутун, задолжително мора да биде отворен откупен пункт и откупните пунктови мора задолжително да бидат отворени од самиот почеток на откупот до неговиот крај, односно 15 декември -  15 март.

Во делот на зголемување на индивидуалната одговорност кај проценката на тутунот, каде што имаше најголеми злоупотреби оваа година воведуваме, строги санкции за проценителот кој што е вработен од страна на откупувачот. При тоа, доколку се потврди дека во 30 случаеви во една откупна сезона има донесено одлука со  што е намален квалитетот на тутунот во однос на вистинскиот квалитет на тутун  кој што се докажува со одлука на второстепена комисија, во тој случај  овој откупувач го губи правото за проценка односно ја губи лиценцата и нема право за полагање во следните 3 години. Што значи го губи работното место на кое што е поставен, така да сметаме дека оваа одредба значително ќе влијае во зголемувањето на индивидуалната дисциплина и одговорност од страна на проценителите. 

Дополнително немаше можност за забрана за вршење дејност односно губење на лиценцата на самото откупувачко претпријатие. Тоа е сега регулирано и можно, односно доколку се евидентираат значителни злоупотреби во делот на откупот и проценката на тутунот од страна на откупното претпријатие, во тој случај целото тоа откупно претпријатие му се заканува губење на правото да врши дејност производство и промет односно откуп на тутунот. 

Уште неколку битни работи се однесуваат на работата на Второстепената комисија која што сега е дефинирано дека одлучува врз основа на мнозинство и повереникот може да поднесе приговор за проценка дополнително од страна на второстепената комисија. 

Последната измена што вака е позначителна, се однесува на тоа дека откупните претпријатија треба да остават план за откуп со одредена динамика и за тоа јасно да го известат тутунарот, односно да не се создаваат гужви при откупот на тутунот  како што постои сега. 

На крајот сите казни што се однесуваат овие работи, меѓутоа и на сите други  што претходно беа предмет на уредување на постоечкиот закон значително се зголемуваат од постоечките три до пет илјади евра по одреден прекршок на десет до петнаесет илјади евра  со што сметаме дека дисциплината и спроведувањето на одредбите на овој закон, со измените кои што ги предлагаме да бидат дел од законското решение, фактички ќе бидат доследно спроведувани за следната откупна сезона. Благодарам.

Трајко Вељаноски: Благодарам.

Има збор господинот Дамевски Панче, повелете.

Панче Дамевски: Благодарам претседателе.

Почитуван заменик министер, дами и господа пратеници.

Законот за тутун и тутунски производи кој е донесен 2006 година донесе тогаш бројни новини и правни инструменти за регулирање на примарното производство на суров тутун, неговото финансирање, откупот, сместувањето, обработката, прометот, како и производството и прометот на тутунските производи. Сепак, неколку години примена на овој закон покажа одредени недостатоци, покажа потреба од дорегулирање на одредени прашања, се со цел да се постигне посакуваниот ефект и да се остварат  во целост целите на овој закон. 

Ова посебно се однесува во делот на подобрување на  откупот на тутун, негова подобра организација, континуирано следење и пред се поголема заштита на тутунопроизводителите од манипулациите кои, за жал,во изминатиот период беа изразени од страна на откупните претпријатија. 

Пракската покажа дека е неопхоно по прецизно определување на обврските на сите учесници на откупот. Вклучително тука и претставниците од подрачите единици на Министерство за земјоделство, шумарство и водостопанство, во однос на евидентирањето на пријавеното производство на тутун и учество на Комисијата за повторна проценка на тутунот. 

Проблемите кои се јавија со годинашниот откуп на тутун само ја потенцираат потребата од неопходност од донесување на одредени измени и корекции на овој закон. 

Со предложените измени верувам дека ќе се постигне многу подобра организација на самиот откуп на суров тутун, зајакната проценка и контрола на откупот се со цел навремено да се решат сите проблеми кои би можеле да настанат при окупот на тутун. 

Најголем дел од овие измени се по барање на тутунопроизводителите и се усогласени со стучната јавност која даде согласност, а и свои предлози за овие измени. 

Значи, овој закон содржи околу 50-тина измени од кои најбитни ќе ги напомнам дека се однесуваат на бројот на откупни пунктови, каде што сега откупувачот е должен да отвори пунктови во сите населени места каде има договорено откупт на најмалце 200 тони тутун, меѓутоа може тој  да отвори во секое населено место каде има помала количина на тутун. 

Исто така добра е дека казнената  одредба за ова, доколку не се отворат пријавените откупни пунктови, предвидува глоба и до 15 илјади евра и можност откупувачот да се избрише од регистарот на откупувачи. Бришење од регистарот на откупувачи се предвидува доколу не се врши проценка согласно правилникот за мерила на квалитетна и квантитативна проценка на суровиот тутун. 

Доколку пак проценителот на откупувачот изврши погрешна проценка во 30 случаи на 30 производители и тоа е потврдено од Второстепената комисија, ќе му биде одземена неговата лиценцата  за проценка во траење од три години со што мислам дека ќе се допринесе за многу пообјективно и поодговорно однесување на проценителите вработени од страна на откупните претпријатија. 

Исто така добра значајна измена е тоа што приговор на проценката освен производителот што беше можно законски до сега, значи ќе може да поднесува и повереникот на здружението. Сега Второстепената комисија е решено да дава свои одлуки односно одлуката на Второстепената комисија се носи со мнозинство гласови, а не  како до сега едно гласно со консензус.

Измени и дополнувања исто така се предвидени и во сите казнени одредби каде што се зголемуваат сумите и се зголемуваат и прецизираат контролните механизми со што на државниот земјоделски инспекторат се дава една многу поголема многу побитна улога. 

Добро  е што се утврдува количината на семенскиот материјал потребен за производство на квалитетен тутун во зависност на сортата на тутун, ова е во цел на заштита на квалитетот и потеклото на македонските типови на тутун. 

Исто така се овозможува и склучување на договори и после законски утврдениот рок на 10 април во случаи кога имаме еднострано раскинување на договорите после 10 април. 

Овде би напомнал дека во цел на спречување на нереди во откупот со цел да се избегне шетање, разместување на производите од еден на друг пункт, се нуди решение за истовремено започнување на откупот на тутунот на сите пријавени пунктови. 

Исто така што е доста значајно што мислам дека ќе допринесе за поголем ред во самиот откуп се воведува обврска за откупувачот на тутун да му се издава дневна потврда на производителот за предадениот тутун. 

Овде би напомнал дека во насока на минување на можните манипулации при проценката се направија измени во Правилникот за проценка на квалитетот на суровиот тутун од страна на  Министерство за земјоделство, шумарство и водостопанство, измени кои се мислам можеби многу посуштествени од измените во овој закон, измени со кои се намалуваат класите на тутун, значи од основните 6 на 4 и дополнителните од 5 на 2 класи со што се намалува можноста за субјективно проценување на тутунот и се намалува можноста за оштетување на тутунопроизводителите. 

На крајот ќе заклучам дека со овие предложени измени, верувам дека во иднина многу помалце ќе има тутунопроизводителите ќе имаат проблеми и дека овие измени во Законот за тутун и тутунски производи ќе придонесат секоја откупна, секој откуп на тутун да поминува во многу подобар ред без оштетување на тутунопроизводителите, што за жал беше случај во оваа реколта.

Ви благодарам и се надевам дека сите пратеници ќе го подржат донесувањето на овој многу битен закон, Закон за тутун и тутунски производи.

Трајко Вељаноски: Благодарам и јас.
Бидејќи е исцрпена листата на пријавени за збор констатирам дека општиот претрес и претресот по членовите 1 и 7 на Дополнетиот предлог на законот е завршен.

Врз основа на член 156 став 1 од Деловникот на Собранието за седницата на Собранието не се поднесени амандмани на Дополнетиот предлог на закон.

Поради тоа што Собранието не усвои ниеден амандман на Дополнетиот предлог, врз основа на член 162 од Деловникот на Собранието преминуваме на гласање по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа  64 пратеници. Од нив за Предлогот на законот гласаа  сите 64, нема воздржани, нема против.

Констатирам дека Собранието го донесе Законот за изменување и дополнување на Законот за тутун и тутунски производи.

Минуваме на 83 точка - Предлог на закон за изменување  и дополнување на Законот за домување по скратена постапка - второ и трето читање

Извештаите  на Комисијата за транспорт, врски и екологија како матично работно тело и Законодавно-правната комисија ви се доставени односно поделени.

Комисијата за транспорт, врски и еколгоија како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Отворам општ претрес. 

Ги  повикувам предлагачот и пратениците кои сакаат да говорат по општиот претрес по Предлогот на законот да се пријават за збор.

За збор се јави и има збор заменикот министер за транспорт, врски и екологија, повелете.

Горан Михајловски: Благодарам претседателе, почитувани дами и господа пратеници,

Целта на изменувањата и дополнувањата на овој закон пред се е заради допрецизирање на оделни одредби со што ќе се овозможи нивна целосна примена. 

Исто така со изменувањата и дополнувањата на  законот се предлагаат нови одредби со кои се регулираат прашања кои со постојниот закон не беа целосно или доволно регулирано. 

Со Предлогот на законот се постигнува  организирање на ефикасен систем на инспекциски надзор во областа на домувањето што ќе придонесе за подобра координација во спроведување на инспекцискиот надзор со што побргу ќе се идентификаат субјектите кои не се придржуваат на одредбите на законот. 

Исто така во Предлог законот предвидени се одредби со кои се регулира начинот и постапката на едукација на субјектите  како и при вршење на инспекциски надзор се утврдени постапување и  неправилности кои се спротивно на одредбите од законот. Како резултат на усвоените антикризни мерки на Владата  на Република Македонија со Предлогот на законот предвидена е одредба со која се регулира начинот и постапката на едукација на субјектите кај кои при вршење на  инспекциски надзор се утврдени постапувања и неправилности спротивно на одредбите од законот. 

Целта на ваквото решение во законот е преку вршење на инспекциски надзор да се делува превентивно кај субјектите кај кои ќе се утврди неправилности или постапувања спротивни на одредбите од законот. 

Инаку измените на законот се направени со цел допрецизирање на одредбите кои се однесуваат на можноста на откуп на становите за кои корисниците немаат соодветна документација и практично претставуват дополнувани и доразработка на постојните одредби од законот со цел да се овозможи нивна целосна примена како и дорегулирање на одредени прашања кои со постојниот закон не беа регулирани или не целосно беа регулирани. 

На крјот би сакал да кажам дека со предложение решенија ќе се овозможи да се надминат потешкотиите кои во изминатиот период беа утврдени при применат на оделни одредби од законот. Благодарам.

Трајко Вељаноски: Благодарам и јас. 

Бидејќи е исцрпена листата на пријавени за збор констатирам дека општиот претрес по Предлогот на законот е завршен.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 63 пратеници. Од нив за Предлог на законот гласаа сите 63 пратеници, воздржан и против нема.

Констатирам дека Собранието го донесе Законот за изменување и дополнување на Законот на домување.

Минуваме на точката 84. - Предлог на закон за изменување и дополнување на Законот за социјалната заштита по скратена постапка - второ и трето читање.

Извештаите на Комисијата за труд и социјална политика како матично работно тело  и на Законодавно-правна комисија ви се доставени односно поделени.

Комисијата за труд и социјална политика како матично работно тело и Законодавно-правна комисија не поднесоа дополнет предлог на закон, бидејќи на нивните седници не беа усвоени амандмани што е  услов за изготвување дополнет предлог на закон.

Отворам претрес. 

Ги повикувам предлагачот и пратениците кои сакаат да говорат по општиот претрес по Предлогот на закон да се пријват  за збор. Благодарам.

Заменикот министер за труд и социјална политика има збор, повелете. 

Спиро Ристовски: Благодарам претседателе. 

Во рамки на измената на Законот за социјална заштита и врз основа на досегашната расправа по однос на истиот, во оваа прилика би сакал уште еднаш да ги повторам измените на Законот за социјална заштита кои што се однесуваат на стекнување на нови права поврзани со неколку значајни категории на граѓани кои што ги остваруваат своите бенефиции, соодветно на утврдувањето во рамките на Законот за социјална заштита. 

Имено, со овој закон со оваа измена која што верувам денеска ја добие од Собранието, ќе се овозможи на слепите лица утврдување на посебно право додаток за слепило во висина од 7 илјади денари, за телесните инвалиди кои што имаат неопходна потреба од користење на ортопедско помагало при нивното движење ќе се утврди исто така посебно право во висина од 7 илјади денари, а за децата без родители и родителска грижа, кои што кога ќе наполнат 18 години а кои што ќе се решат да запишат студии, односно да се запишат на факултет, потоа на магистарски и докторски студии, ќе се добијат дополнителни права во висина од 18 илјади месечно, или 3600 евра годишно, само доколку соодветниот студент ја запишува редовно годината, односно секоја година ги исполнува студиските програми. Доколу не успее да ја заврши во предвидениот рок предвидената програма, не го губи правото трајно, туку тоа му мирува се додека не ја запише следната студиска година. 

Со оваа измена на законот навистина станува збор за подобрување на статусот на овие категории на лица. Мене ми е драго што во досегашната расправа и во расправата по однос на истиот, не беше поднесен ниту еден амандман на овој текст на закон, јас очекувам и денеска да ја добие оваа подршка овој закон на  бенефити на добробит на граѓаните кои што ќе ги користат овие дополнителни нови права. Благодарам.

Трајко Вељаноски: Благодарам и јас. 

Има збор госпоѓа Јакупи Зумрете, повелете. 

Зумрете Јакупи: Ви благодарам почитуван претседателе, почитувани колеги, почитувани заменици министри,

Бидејќи денес имаме еден предлог закон во кој што се прават измени и дополнувања на законот, актуелниот Закон за социјална заштита, што за време на спроведување на истиот се констатира дека се налага потребата за негово изменување и дополнување. Така да со овој предлог на закон се направија неколку новини кои што ќе помагаат на состојбата овие лица кои што имаат некои потреби земајќи во предвид дека Уставот на Република Македонија кој што ги гарантира правата за социјална заштита. По начелото за солидарност овие категории кои што се корисници на оваа заштита и социјалната заштита, со спроведувањето на Законот се налага да се направат овие измени со овие измени кои што се предлагаат, неколку прописи за стекнување нови права за специјални потреби за слепите лица, кои што во различни категории како целосно слепи лица или со некое поодминато слепило. Значи, се работи за неколку нивоа. Исто така и за лицата кои имаат пречки телесни и психички пречки, се помагаат со сума од 7 илјади денари, се заштитуваат и се згрижуваат лицата кои што имаат психички и ментални проблеми. Со ова се овозможува колку толку да се прошират категориите на лицата да се овозможи оваа социјална заштита. 

Исто така се предлагаат и прописи за реализација на ресоцијализација на лицата кои што употребуваат различни психотропни супстанци или дрогата, кои што спаѓаат во компетенциите на Министерството за труд и социјална заштита, децата без родители и по завршување на средното училиште. Се предлагаат прописи и за утврдување на статусот на овие лица кои што се наоѓаат, кои што издржуваат затвор или во различни институции, здравствени, социјални, или по семејства. Така да се утврдува и нивото, значи, се работи за период од 30 дена, се утврдува висината на надоместок за време на издржување на казната, висината на потребните средства кои што се неопходно потребни за време на издржување на оваа казна. Исто така со овој Предлог на измени и дополнувања се информира Комисија од Министерството за социјална политика, која што овозможува да се направи една ревизија за мислењата, кои што се констатирани за лицата кои што имаат посебни потреби, специфични потреби, кои што се констатирани од тројца лекари. Со овие измени се овозможува да ја добијат оваа социјална заштита до 26-та година. Така што со овој Предлог на закон за социјална заштита се овозможува и усогласување со Законот за прекршоци и Законот за инспекциски надзор каде што имаме и корекција на глобите кои се утврдени во овој Предлог закон. Затоа сметам дека овие измени се добредојдени. Затоа сметам дека е добро овој Предлог закон да се усвои од страна на Парламентот. Благодарам. 

Трајко Вељаноски: Благодарам и јас.
Има збор Дарка Петрушевска, повелете. 

Дарка Петрушевска:  Благодарам претседателе. 

Еве накратко и јас би сакала да ги поздравам овие измени на Законот за социјална заштита, а истовремено да ја изразам и мојата поддршка, бидејќи со овие измени се потврдува уште еднаш заложбата на Владата на ВМРО ДПМНЕ дека посветува подеднакво внимание за сите категории на граѓани, а посебно има во предвид најранливите категории на граѓани, а тоа се децата без родители и родителска грижа, како и инвалидните лица. 

Како што кажа претходно мојата колешка и заменик минситерот, се работи за права кои навистина се за поздравување, посебно во делот на обезбедување правото на парична помош за студирање на децата без родители и родителска грижа, бидејќи сметам дека навистина за продолжување на образованието на оваа категорија на деца, беше проблем обезбедување на материјални средства и најчесто најголем број од децата кои не го продолжуваат високото образование, а кои излегуваат од домот за деца без родители, причината беше недостиг на материјални средства. 

Со обезбедување на 18 илјади денари месечно сметам дека ќе ги охрабриме овие категории на наши граѓани односно овие деца и тие да се стекнат со високо образование. 

Исто така би го поздравила и остварување на правото на додаток за слепите лица, бидејќи ова барање од страна на Здру жението за слепи лица одамна го имаат дадено до Министерство за труд и социјална политика и со овој чекор конечно и овие нивни барања ќе бидат задоволени. 

Мора да го поздравиме и правото на додаток за мобилност која се обезбедува за лицата со умерени, тешки и длабоки пречки во менталниот развој кои без помош на инвалидкса количка не можат да ги задоволуваат основните животни потреби. Навистина, износот од 7 илјади денари кој ќе го користат овие лица ќе им биде од голема корист. 

Јас не би должела повеќе, би сакала да ги повикам сите пратеници да му дадеме поддршка на измените и дополнувањата на Законот за социјална заштита. 

Трајко Вељаноски: Благодарам. 

Бидејќи е исцрпена листата на пријавени за збор, констатирам дека општиот претрес по предлогот на Законот е завршен.
Со оглед на тоа што не е поднесен дополнет предлог на закон, по кој може да се поднесуваат амандмани на седницата на Собранието преминуваме на одлучување по Предлогот на законот во целина. 

Предлогот на законот во целина го ставам на гласање. 

Ве повикувам да гласаме. Благодарам.

Вкупно гласаа 61 пратеник, од нив за Предлогот на законот гласаа сите 61, воздржани нема, против нема. 

Констатирам дека Собранието го донесе Законот за изменување и дополнување на Законот за социјална заштита. 
Минуваме на точката 85. - Дополнет Предлог на закон за изменување и дополнување на Законот за градење по скратена постапка, поднесен од пратениците Тахир Хани и Силвана Бонева - второ и трето читање.

Дополнетиот предлог на Комисијата за транспорт, врски и екологија, како матично работно тело  и на Законодавно-правна комисија ви се доставени односно поделени.

Отворам опш претрес и претрес по членот 2 на Дополнетиот предлог. 

Ги повикувам предлагачот и пратениците кои сакаат да говорат по општиот претрес по претресот по членот 2 на Дополнетиот предлогот на закон да се пријват  за збор. 

Благодарам.
Бидејќи нема пријавено за збор констатирам дека општиот претрес и претресот по членот 2 на Дополнетиот предлог на закон е завршен. 

Врз основа на член 156 став 2 од Деловникот на Собранието, за седницата на Собранието не се поднесени амандмани на дополнетиот Предлог на закон. 

Поради тоа што Собранието не усвои ниеден амандман од дополнетиот предлог, врз основа на член 162 од Деловникот на Собранието, преминуваме на гласање по Предлогот на законот во целина. 

Предлогот на законот во целина го ставам на гласање. 

Ве повикувам да гласаме. 

Вкупно гласаа 61 пратеник, од нив за Предлогот на законот гласаа сите 61, воздржани нема, против нема. 

Констатирам дека Собранието го донесе Законот за изменување и дополнување на Законот за градење.

Минуваме на точката 86. - Предлог на закон за изменување и дополнување на Законот за попис на населението, домаќинствата и становите во Република Македонија 2011 година, по скратена постапка, поднесен од пратениците Тахир Хани и Силвана Бонева  - второ читање, 

Извештаите на Комисијата за политички систем и односи меѓу заедниците како матично работно тело  и на Законодавно-правна комисија  на Собранието на Република Македонија ви се доставени. 

Ве известувам дека врз основа на точка 2 од амандманот 10 на Уставот на Република Македонија, член 11 став 3 од Законот за Комитетот за односи меѓу заедниците, овој закон се донесува со мнозинство гласови од присутните пратеници, при што мора да има мнозинство гласови од присутните пратеници кои припаѓаат на заедниците кои не се мнозинство во Република Македонија. 

Комисијата за  политички систем и односи меѓу заедниците како матично работно тело и Законодавно-правна комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на закон. 

Отворам општ претрес. 

Ги повикувам предлагачот и пратениците кои сакаат да говорат по општиот претрес по Предлогот на законот да се пријават за збор. 

Благодарам. 

За збор се јави и има збор господинот Рафис Алити, повелете. 

Рафис Алити: Благодарам претседателе. 

Ги поздравувам сите присутни. 

Се пријавив за збор да дадам објаснување за гражаните на нашава земја. Зошто ги правам овие објаснувања? Тоа го правам од причина што е создадена забуна во нашава земја дали ќе имаме попис на населението, ќе се одложи пописот итн. 

Мислам дека пратениците кои се потписници и кои го одложуваат оддржувањето на пописот за да се одржи наесен, мислам дека е добар предлог. Тоа го велам бидејќи сите сме сведоци на тоа дека ние како коалиција,  но и како пратенички групи ги направивме сите подготовки да имаме попис во предвидениот рок, што значи оваа пролет. Но политичката клима која се создаде во Република Македонија секако дека не наведе да размислуваме дали е добро да се одржи пописот сега или на есен. Велам создадената клима без наша вина кога ја донесовме одлуката да одржиме попис оваа година, одлуката се донесе имајќи предвид дека редовните избори ќе се одржат во 2012 година. Но по барање на опозицијата и по барање на целиот политички спектар кој е во опозиција било на македонските политички партии или тие од албанскиот блок во опозиција за цела година во 2010 но и во почетокот на оваа 2011 година бараа предвремени избори. 
И оваа клима е создадена и ние сме длабоко убедени дека тие избори ќе се случат, велам предвремените избори. Значи не би било добро за нашава земја две, така значајни операции, одржување на  предвремени избори како и пописот на населението да се одржат во ист период. 
Ова е политичка добра оценка, бидејќи доколку се одржеа изборите, но и пописот на населението, јас сум длабоко убеден, дека еден од овие два процеси ќе се оштетеше. Значи ние, како пратеничка група и се подразбира и како коалиција, ќе наведам оценувајќи ја политичката клима ја донесовме оваа одлука да се одложи пописот и мислам дека се работи за умесна одлука. Ви благодарам.

Трајко Вељаноски: Благодарам и јас.

Бидејќи е исцрпена листата на пријавени за збор, констатирам дека општиот претрес по Предлогот на законот е завршен.

Со оглед  на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Ве потсетувам дека врз основа на точка 2 од Амандманот 10 на Уставот на Република Македонија и член 11 став 3 од Законот за Комитетот за односи меѓу заедниците овој закон се донесува со мнозинство на гласови на присутните пратеници при што мора да има мнозинство на гласови од присутни пратеници кои припаѓаат на заедниците кои не се мнозинство во Република Македонија.
Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 62 пратеници. Од нив за  предлогот на законот гласаа 61, воздржани нема, 1 против.

Ги молам пратениците кои припаѓаат на заедниците кои не се мнозинство во Република Македонија да се произнесат по Предлогот на законот.

Ве повикувам да гласаме. Благодарам.

Вкупно гласаа 11 пратеници. Од нив за Предлогот на законот гласаа сите 11, воздржани нема, против нема.

Констатирам дека Собранието го донесе Законот за изменување и дополнување на Законот за попис на населението, домаќинствата и становите во Република Македонија 2011 година.

Минуваме на точка 87 - Предлог на закон за дополнување на Закнот за лековите и медицинските помагала, по скратена постапка поднесен од пратеникот Марија Андоновска. - второ и трето читање.

Извештаите на Комисијата за здравство како матично работно тело и на Законодавно правната комисија на Собранието на Република Македонија Ви се доставени односно поделени.

Комисијата за здравство, како матично работно тело и Законодавно правната комисија не поднесоа дополнет предлог на закон, бидејќи на нивните седници не беа усвоени амандмани што е услов за изготвување на дополнет предлог на закон.

Отворам општ претрес.

Ги повикувам предлагачот и пратениците кои сакаат да говорат по општиот претрес по Предлогот на законот да се пријават за збор. Благодарам.

За збор се јави и има збор госпоѓица Андоновска Марија, повелете.

Марија Андоновска: Почитуван претседателе, почитувани колеги пратеници,

Со оглед на тоа дека се работи за една мала измена само на еден член дозволете ми сосема на кратко да ја образложам потребата за предлог измените на Законот за лекови и медицински помагала.

Со Законот за лекови и медицински помагала Службен весник на Република Македонија број 106/207 основана е Агенција за лекови за вршење на управни и стручни работи во врска со лековите и со медицинските помагала. 
Во преодните одредби на овој закон предвидено е, до отпочнувањето со работа на Агенцијата за лекови, Бирото за лекови да продолжи да ги врши работите од надлежност на Агенцијата за лекови утврдена со овој закон. 
Но, воедно не е утврдено прашањето за правото, обврските, имотот, вработените, архивата и документацијата на Бирото за лекови по неговото престанување со работа. 
Поради тоа предлагаме измена само на еден член, по членот 157 се додава нов член 157-а кој гласи: „Со денот на именувањето на директор на Агенцијата за лекови престанува да постои Бирото за лекови. 

Агенцијата за лекови ги превзема надлежностите, правата, обврските, имотот, вработените, архивата и документацијата од Бирото за лекови.“

 Ценам дека овој член ќе придонесе за допрецизирање и дорегулирање на Законот за лекови и медицински помагала и од тие причини предлагам истиот да биде усвоен. Благодарам.

Трајко Вељаноски: Благодарам и јас.

Бидејќи е исцрпена листата на пријавени за збор, констатирам дека општиот претрес по Предлогот на законот е завршен.

Со оглед  на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме. Благодарам.

Вкупно гласаа 58 пратеници. Од нив за  предлогот на законот гласаа сите 58, воздржани нема, нема против.

Молам службите да утврдат точен број на присутни пратеници во салата.

(Службите утврдуваат точен број на присутни пратеници во салата)

Во салата нема доволно пратеници, се поништува гласањето.

Ги повикувам пратениците да влезат во салата за да прејдеме на гласање.

(Патеници влегуваат во салата)

Во салата има 61 пратеник може полноважно да се гласа.

Го повторуваме гласање.

Предлогот на законот во целина го ставам на гласање.

Ве повикувам да гласаме.Благодарам.

Вкупно гласаа 63 пратеници. Од нив за  предлогот на законот гласаа сите 63, воздржани нема, против нема.

Констатирам дека Собранието го донесе Законот за дополнување на Законот за лековите и медицинските помагала.

Минуваме на точка 88 - Извештај за работата на Судскиот совет на Република Македонија за 2010 година.

Извештајот на Судскиот совет и извештајот на Комисијата за политички систем и односи меѓу заедниците ви е доставен.

Отворам претрес.

Ги повикувам предлагачот и пратениците кои сакаат да говорат по претресот по извештајот да се пријават за збор. Благодарам.

За збор се јави и има заменик претседателот на Судскиот совет, повелете.

Башким Бесими: Ви благодарам господин претседателе.

На кратко ќе го образложам Извештајот за работата на Судскиот совет на Република Македонија за 2010 година.

Согласно член 64 став 3 од Законот за Судскиот совет на Република Македонија во Извештајот се содржани следните податоци: број на избрани и разрешени судии и судии поротници, поведени и завршени постапки за утврдување одговорност на судиите, кадровска состојба во судството, годишен финансиски извештај за Судскиот совет на Република Македонија за 2010 година, податоци за постапување по претставки и предлози на граѓани, институции за работата на судиите и судовите, оцена за соработка и односи на судовите со другите правосудни органи и органи на законодавната и извршната власт, оцена на работата на судиите во Република Македонија во однос на квалитетот и ажурноста во нивната работа како и други прашања во врска со остварувањето на независноста и самостојноста на судството, оцена за состојбата во судството за заштита на човековите права и основните слободи. 

Накратко ќе образложам број на избрани и разрешени судии и судии поротници.

Согласно член 31 од Законот за судски совет, Советот врши избор и разрешување на судии и судии поротници и претседатели на судови. Судскиот совет е самостоен и независен орган на судсвото во Република Македонија кое обезбедува независно вршење на судиската функција и заштита на интегритетот на судиите преку спречување на надворешни влијанија по било кој основ и од кој било субјект во процесот на избор, унапредување и разрешување на судиите. Со тоа Советот придонесува кон навремено и квалитетно остварување и заштита на правата и слободата на граѓаните на Република Македонија. 

Посебно сакам да нагласам дека на 90-та седница на Судскиот совет одржана на 1 јули 2010 година, проширена е систематизацијата во четири апелациони судови и во Врховен суд на Република Македонија. За двајца судии во Врховен суд на Република Македонија. За три судии во Апелационен суд Скопје. За три судии во Апелационен суд Гостивар. За три судии во Апелационен суд Битола. За двајца судии во Апелационен суд Штип. 

Исто така на 94-та седница на Судскиот совет одржана на 24.12.2010 година беше донесена Одлука со која се определува бројот на судиските места во Виш управен суд на 15 судии вклучувајќи го и претседателот на судот, а согласно член 44 од Законот за судови, во врска со член 2 од Законот за изменување и дополнување на Законот за судови, Службен весник на Република Македонија број 150/2010 и член 31 алинеја 12 од Законот за Судскиот совет на Република Македонија.
Со Одлука на Судскиот совет на Република Македонија согласно член 42 и 43 од Законот за Судски совет во текот на 2010 година се избрани вкупно 70 судии во сите судови во Република Македонија. Од вкупно избрани 43 судии избрани  во основните судови, 12 од редот на кандидатите од Академијата за судии и јавни обвинители и тоа двајца кандидати од првата генерација, кандидати од Академијата за судии и јавни обвинители, генерација 2007/2008. Советот избра 15 судии од вкупно 27 кандидати од првата генерација и тоа 12 Македонци, 2 Албанци и 1 Влаинка. И 10 кандидати од втората генерација кандидати на Академијата за судии и јавни обвинители од генерацијата 2008/2009 година.

Во Судскиот совет, поведени и завршени постапки за утврдување на одговорност на судиите, во надлежност на Судскиот совет е да утврдува престанок на судиската функција, да го разрешува судијата од вршење на судиска функција поради потешка дисциплинска повреда или поради нестручно и несовесно вршење на судиската функција, да одлучи времено да го отстрани судијата од вршењето на судиската функција, одлучува да одземе имунитет на судијата и за определување на утврдување на мерката притвор.

Во текот на 2010 година вкупно се поведени 15 постапки за утврдување нестручно и несовесно вршење на судиската функција. Од нив, со правосилна одлука на Советот се завршени вкупно 8 постапки за нестручно и несовесно вршење на судиската функција. Од нив 2 со одлука за разрешување на судијата поради нестручно и несовесно вршење на судиската функција, 6 постапки се запрени, а 7 сеуште се во тек.

Од запрените постапки, за тројца судии е донесена одлука за запирање на постапката, бидејќи не е најден законски основ за одговорност на судиите.

Со донесување на законот за изменување и дополнување на Законот за Судски совет, Службен весник на РМ 150/10, во тек на две постапки е поведено заради нестручно и несовесно вршење на судиската функција, донесена е одлука за запирање на постапката поради настанување на застареност, согласно член 78 став 1 и став 4 од законот за изменување и дополнување на Законот за Судскиот совет.

Во една постапка е констатирано повлекување на барањето од страна на овластен подносител.

Исто така, во текот на 2010 година правосилно се завршени пет постапки за утврдување на нестручно и несовесно вршење на судиска функција, од кои една е поведена во 2008 година и 4 во 2009 година. Со тоа што одлуките за разрешување на судиите поради нестручно и несовесно вршење на судиската функција, донесени од Судскиот совет се поднесени со одлука на Жалбениот совет при Врховниот суд на Република Македонија.

Во една постапка, поведена во текот на 2009 година за нестручно и несовесно вршење на судиската функција, во текот на 2010 година е донесена одлука за престанок на судиска функција по сопствено барање, бидејќи во текот на постапката за нестручно и несовесно вршење на судиската функција, од страна на судијата е поднесено барање за престанок на судиската функција, согласно член 73 став 1 алинеја 1 од Законот за судови и член 47 став 1 точка 1 од Законот за Судски совет.

Воедно, во текот на 2010 година во работа е една дисциплинска постапка.

Посебно сакам да нагласам дека податоци за постапување по претставки и предлози на граѓани и институции за работа на судиите и судовите, Советот е надлежен да постапува по претставки и поплаки на граѓани и правни лица за работа на судиите и судовите. Од извршената анализа на податоци во текот на извештајната година, интензитетот на приливот на претставки од страна на граѓани и институции, кои укажуваат на незаконско работење на судиите и судовите во Република Македонија го следи трендот од 2009 година.

Имено, во текот на 2010 година вкупно во работа имало 1581 оформен предмет од претставки. По сите претставки е постапено со тоа што се завршени 1310 предмети, а во работа останале 271 предмет. Треба да нагласиме дека најмногу претставки имаат физичките лица, 1279 и има правни лица и тоа АД. 39, ДОЕЛ 30, ДОЕЛ 40, јавни претпријатија 8, вкупно 112. Претставки имаат и државните институции и тоа Владата на Република Македонија две претставки, Државната комисија за спречување на корупцијата 35, Јавното обвинителство 17, Министерството за правда 304, Народниот правобранител 11, Собрание на Република Македонија 8. Значи вкупно 377. Има и некои анонимни,  некаде околу 49. 
Тоа имам, благодарам.

Трајко Вељаноски: Благодарам и јас.

Бидејќи е исцрпена листата на пријавени за збор констатирам дека претресот по  извештајот  е завршен.

Предлогот на заклучок содржан во Извештајот на Комисијата за политички систем и односи меѓу заедниците како матично работно тело го ставам на гласање.

Ве повикувам да гласаме.Благодарам.

Вкупно гласаа 64 пратеника, од нив за предложениот заклучок гласаа сите 64, нема воздржани, нема против.

Констатирам дека Собранието го увои предложениот заклучок.

Минуваме на 89 точка - Годишен извештај  за работата на Советот на јавните обвинители на Република Македонија за 2010 година

Годишниот извештај и извештајот на Комисијата за политички систем и односи меѓу заедниците ви се доставени.

Отворам претрес.

Ги повикувам предлагачот и пратениците кои сакаат да говорат по претресот по годишниот извештај да се пријават за збор. Благодарам.

Бидејќи нема пријавени за збор констатирам дека претресот по  Годишниот извештај е  завршен.

Предлогот на заклучок содржан во Извештајот на Комисијата за политички систем и односи меѓу заедниците како матично работно тело го ставам на гласање.

Ве повикувам да гласаме. Благодарам.

Вкупно гласаа 60 пратеника, сите 60 за, нема воздржани, нема против.

Констатирам дека Собранието го увои предложениот заклучок.

Минуваме на 90 точка - Предлог автентично толкување на членовите од 48 став 1, 51 и 52 од Законот за управување со конфискуван имот, имотна корист и одзмени предмети во кривична и прекршочна постапка

Предлогот на автентичното толкување ви е доставен.

Ги повикувам предлагачот и пратениците кои сакаат да говорат по предлогот на автентичното толкување да се пријават за збор. Благодарам.

Бидејќи нема пријавени за збор констатирам дека претресот по  предлогот на автенитичното толкување е  завршен.

Предлогот на автентичното толкување го ставам на гласање.

Ве повикувам да гласаме. Благодарам.

Вкупно гласаа 64 пратеника. Од нив за предлогот на автентичното толкување гласаа 64, воздржани нема, против нема.

Констатирам дека Собранието го увои  автентично толкување на членовите од 48 став 1, 51 и 52 од Законот за управување со конфискуван имот, имотна корист и одзмени предмети во кривична и прекршочна постапка.

Минуваме на 91 точка - Барање за давање  автентично толкување на член од 11 став 2, од Законот за изменување и дополнување на Законот за Судскиот совет на Република Македонија поднесено од пратениците Владо Бучковски и Цветанка Иванова

Барањето за давање на автентично толкување и извештајот на Законодавно правната комисија ви се доставени.

Отворам претрес.

Ги повикувам предлагачот и пратениците кои сакаат да говорат по предлогот на автентичното толкување да се пријават за збор. Благодарам.

Бидејќи нема пријавени за збор констатирам дека претресот е  завршен и на Собранието му предлагам да го усвои следниот  заклучок:

1.Собранието на Република Македонија констатира дека барањето за автентично толкување на член од 11 став 2, од Законот за изменување и дополнување на Законот за Судскиот совет на Република Македонија поднесено од пратениците Владо Бучковски и Цветанка Иванова не е оправдано е нема потреба од автентично толкување  на овој член од Законот од причините содржани во извештајот на Законодавно правната комисија на Собранието на Република Македонија.

2. Овој заклучок заедно со извештајот на Законодавно правната комисија на Собранието на Република Македонија се достави пратениците Владо Бучковски и Цветанка Иванова.

Предложениот заклучок  го ставам на гласање.

Ве повикувам да гласаме. Благодарам.

Вкупно гласаа 63 пратеници. Од нив за предложениот заклучок гласаа 62, воздржан еден, против нема.

Констатирам дека Собранието го усвои предложениот заклучок.

Минуваме на 92 точка - Барање за давање  автентично толкување на член од 145 ставови 1 и  2, од Законот за извршна постапка односно член 157 ставови 1 и 2 од Законот за извршување поднесено од пратеникот Цветанка Иванова

Барањето за давање на автентично толкување и извештајот на Законодавно правната комисија ви се доставени.

Отворам претрес.

Ги повикувам предлагачот и пратениците кои сакаат да говорат по предлогот на автентичното толкување да се пријават за збор. Благодарам.

Бидејќи нема пријавени за збор констатирам дека претресот е  завршен и на Собранието му предлагам да го усвои следниот  заклучок:

1. Собранието на Република Македонија констатира дека барањето за автентично толкување на член од 145 ставови 1 и  2, од Законот за извршна постапка односно член 157 ставови 1 и 2 од Законот за извршување поднесено од пратеникот Цветанка Иванова не е оправдано и нема потреба од автентично толкување на овој член од Законот од причините содржани во извештајот на Законодавно правната комисија на Собранието на Република Македонија.
2. Овој заклучок заедно со извештајот на Законодавно правната комисија на Собранието на Република Македонија се достави пратеникот Цветанка Иванова.

Предложениот заклучок  го ставам на гласање.

Ве повикувам да гласаме. Благодарам.

Вкупно гласаа 63 пратеници. Од нив за предложениот заклучок гласаа сите 63, воздржани нема, против нема.

Констатирам дека Собранието го усвои предложениот заклучок.

Тука ја прекинувам седницата. За продолжението на седницата дополнително ќе бидете известени. 

Ви благодарам.

(Седницата заврши во 16,39 часот)

